Nafarroako Parlamentuko Mahaiak, 2009ko abenduaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Ángel Agirrebengoa Imaz jaunak aurkeztutako galdera, Orreagako Kolegio-elizari edo harekin lotutako entitateei 2000tik hona emandako laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko abenduaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari José Ángel Agirrebengoa Imazek, Legebiltzarreko Erregelamenduan xedatuaren babesean, honako galdera hau egin du, Nafarroako Gobernuak idatziz erantzun dezan:

Zer laguntza edo dirulaguntza eman dizkiete Nafarroako Gobernuak edo haren mendeko enpresa publikoek 2000 urteaz geroztik Orreagako Kolegio-elizari edo harekin lotura duten entitateei? Laguntzen edo dirulaguntzen zerrenda jaso nahiko nuke, entitate onuraduna, laguntzaren zenbatekoa eta xedea zehazten dituena.

Iruñean, 2009ko abenduaren 10ean.

Foru parlamentaria: José Ángel Agirrebengoa Imaz

